
ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᒥᒃᓵᓄᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑮᓇᐅᔭᓕᐅᕋᓱᙱᖢᑎᒃ 
ᓄᓇᓕᖕᓂ ᓇᖕᒥᓂᕆᔭᐅᓪᓗᑎᒃ ᑲᑐᔾᔨᖃᑎᒌᖑᔪᑦ ᐊᐅᓚᑕᐅᓪᓗᓂ 1991-ᒥ ᐱᒋᐊᖅᖢᓗᓂ, ᐊᒻᒪᓗ 
ᐃᓚᒋᔭᐅᓪᓗᓂ ᒪᕐᕉᖕᓄᑦ ᓄᓇᓖᑦ ᓯᕗᓂᒃᓴᖓᓂᑦ (CF) ᑲᑐᔾᔨᖃᑎᒌᖑᔪᓂᒃ ᓄᓇᕗᒥᑦ. ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑮᓇᐅᔭᓂ ᐃᑲᔪᕈᑎᖃᖃᑦᑕᖅᑐᑦ ᐊᒻᒪ 
ᐱᔨᑦᑎᕋᖅᑎᐅᓪᓗᑎᒃ ᓄᑖᓄᑦ ᐊᖏᒡᓕᒋᐊᕈᒪᔪᓄᓪᓘᓐᓃᑦ ᓇᖕᒥᓂᖅ ᐱᓕᕆᐊᕆᔭᐅᔪᒪᔪᓄᑦ ᕿᑭᖅᑕᓂ. 
ᐊᐅᓚᑦᑎᔨᐅᓂᒃᑯᑦ ᐃᑲᔪᕈᑎᒃᓴᓂᒃ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐊᑐᖅᑐᐊᖅᑎᑦᑎᕙᒃᑐᑦ, ᐊᑐᖅᑐᐊᕈᒪᔪᓂ ᓇᓗᓇᐃᕐᓯᕙᒃᑐᑦ, ᐅᕝᕙᓘᓐᓃᑦ ᐃᑲᔫᑎᖃᖅᑎᑦᑎᕙᒃᑐᑦ 
ᓇᖕᒥᓂᕆᔭᐅᓂᐊᖅᑐᓄᑦ ᐊᖏᓂᖅᐹᒥᒃ $250,000 ᐊᑕᐅᓯᕐᒧᑦ ᐱᓕᕆᐊᒧᑦ. 

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᓄᓇᓕᖕᓂ ᐃᑲᔪᖃᑦᑕᖅᑐᑦ ᓄᓇᖏᓐᓂᒃ ᑮᓇᐅᔭᓕᐅᕈᑎᐅᓇᓱᒃᑐᓂᒃ 
ᐃᑲᔪᕈᑎᒃᓴᖃᖅᑎᑦᑎᓂᒃᑯᑦ ᓇᖕᒥᓂᖅ ᐱᓕᕆᐊᕆᔭᐅᔪᒪᔪᓄᑦ ᐱᒋᐊᕈᑎᑎᒍᑦ ᐊᒻᒪ ᐊᖏᒡᓕᒋᐊᖅᑎᑦᑎᓂᕐᒧᑦ. ᐱᔨᑦᑎᕋᐅᑎᖏᑦ ᒪᑯᓂᖓ ᐃᓚᖃᖃᑦᑕᖅᑐᑦ:

• ᓇᖕᒥᓂᖅ ᐱᓕᕆᐊᒧᑦ ᐊᑐᖅᑐᐊᖅᑎᑦᑎᓂᕐᒥᒃ, 

• ᐋᖅᑭᒃᓱᐃᕙᓪᓕᐊᓂᕐᒥᒃ ᓄᓇᓕᖕᓂ ᑮᓇᐅᔭᓕᐅᕈᑎᐅᓇᓱᒃᑐᓂᒃ ᒪᐅᓇ ᓇᖕᒥᓂᖃᕐᓂᒃᑯᑦ ᐃᖅᑲᓇᐃᔮᒃᓴᓂᒃ,

• ᖃᐅᔨᒪᔨᐅᓪᓗᑎᒃ ᒪᑯᓄᖓ ᒥᑭᑦᑐᓄᑦ ᐊᒻᒪ ᐊᖏᓗᐊᙱᑦᑐᓄᑦ ᓇᖕᒥᓂᕆᔭᐅᔪᓄᑦ, 

• ᐱᕙᓪᓕᐊᔪᓕᕆᓂᕐᒧᑦ ᐃᑲᔪᕈᑎᖃᖅᖢᑎᒃ ᐊᒻᒪ ᐊᔪᕈᓐᓃᕐᓴᕈᑎᖃᖅᖢᑎᒃ ᓄᓇᕗᒻᒥᐅᓄᑦ ᐊᒻᒪ ᓇᖕᒥᓂᖅ ᐱᓕᕆᐊᓄᑦ, ᐊᒻᒪ

• ᖃᐅᔨᒪᑎᑦᑎᕙᒃᖢᑎᒃ ᐊᔾᔨᒌᙱᑦᑑᑎᓂᒃ ᓇᖕᒥᓂᖅ ᐱᓕᕆᐊᖃᕐᓂᕐᒧᑦ ᑐᓴᐅᒪᔭᐅᔭᕆᐊᓕᖕᓂᒃ.

ᑯᐊᐳᕇᓴᐅᔪᑦ ᐊᐅᓚᑕᐅᔪᑦ 6-ᓄᑦ ᑲᑎᒪᔨᓄᑦ. ᑲᑎᒪᔩᑦ ᐱᔪᒪᓂᕐᒨᖓᔪᑦ ᐊᒻᒪᓗ ᓇᖕᒥᓂᖃᕐᓂᕐᒥ ᖃᐅᔨᒪᓂᖏᓐᓄᑦ ᓂᕈᐊᖅᑕᐅᓯᒪᓪᓗᑎᒃ ᐊᒻᒪᓗ 
ᖃᓄᐃᓕᐅᕈᑎᐅᔭᕆᐊᓕᖕᓂᒃ ᐱᒋᐊᕐᓂᐊᓕᓵᕐᓗᓂ ᐊᒻᒪ ᐊᐅᓚᑦᑎᓂᐊᕐᓗᓂ ᓇᖕᒥᓂᖅ ᐱᓕᕆᐊᕆᔭᒥᒃ ᕿᑭᖅᑕᓂ. 

ᐊᑐᕈᒪᔭᑦᑎᓐᓄᑦ ᐅᖃᐅᒃᓴᖅ
ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᑲᔪᖃᑦᑕᖅᑐᑦ ᑮᓇᐅᔭᓕᐅᕈᑎᐅᓇᓱᒃᑐᓂᒃ 
ᐊᒻᒪᓗ ᐃᖅᑲᓇᐃᔮᓂᒃ ᓴᖅᑭᑎᑦᑎᔾᔪᑎᒃᓴᓂᒃ 
ᒪᐅᓇ ᒪᓂᒻᒪᑎᑦᑎᓪᓗᑎᒃ ᓇᖕᒥᓂᖅ 
ᐱᔨᑦᑎᕋᐅᑎᐅᔪᓐᓇᖅᑐᓂᒃ ᕿᑭᖅᑕᓂᒃ ᓄᓇᕗᒥᑦ.

ᐱᒻᒪᕆᐅᒋᔭᕗᑦ ᐊᒻᒪ ᐱᓪᓚᕆᐅᒋᔭᕗᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᒪᐃᓐᓂᐊᖅᑐᑦ:

• ᐃᑲᔪᖅᑐᐃᕙᒡᓗᑎᒃ ᓇᖕᒥᓂᖅ ᐱᓕᕆᐊᖃᖅᑐᓂᒃ ᐊᒻᒪ ᐱᓕᕆᐊᖑᔪᓂᒃ 
ᐊᓂᒍᐃᑎᑦᑎᓇᓱᒡᓗᑎᒃ ᓇᖕᒥᓂᕐᓗ ᐱᔪᓐᓇᖅᓯᑎᓐᓇᓱᒡᓗᒋᑦ,

• ᐱᓇᓱᐊᒐᖃᖅᑐᑦ ᖁᕝᕙᓯᖕᓂᕐᓴᒃᑯᑦ ᐃᑲᔪᕈᑎᖃᕋᓱᒃᖢᑎᒃ ᒪᑯᓇᙵᓪᓕ 
ᑮᓇᐅᔭᓕᕆᔨᐅᕙᒃᑐᓂᒃ,

• ᖃᐅᔨᒪᓗᑎᒃ ᐃᓄᐃᑦ ᐊᓂᒍᐃᑦᑎᐊᕋᓱᖕᓂᕐᒥᒃ ᓇᖕᒥᓂᖅ ᐱᓕᕆᐊᓄᑦ 
ᐱᒻᒪᕆᐊᓘᖕᒪᑕ,

• ᐃᓱᒪᒋᑦᑎᐊᕐᓗᒋᑦ ᐃᓕᖅᑯᓯᒃᑯᑦ ᐱᒻᒪᕆᒋᔭᐅᔪᑦ ᕿᑭᖅᑕᓂ,

• ᖃᐅᔨᒪᓗᑎᒃ ᐱᒻᒪᕆᐅᓂᖏᓐᓂᒃ ᑕᒪᐃᓐᓂ ᐃᓕᖅᑯᓯᑎᒍᑦ ᐊᒻᒪ 
ᐃᓕᖅᑯᓯᑐᖃᐅᙱᑦᑐᒃᑯᑦ ᑮᓇᐅᔭᓕᐅᕈᑎᑦ ᐊᒻᒪᓗ ᓄᓇᓖᑦ ᐃᓚᐅᓂᖏᑦ 
ᐱᒻᒪᕆᐅᓂᖓᓂᒃ ᐃᓅᓯᖅ ᐱᐅᓯᕚᓪᓕᕈᓐᓇᕐᓗᓂ ᕿᑭᖅᑕᓂ ᓄᓇᖃᖅᑐᓂᒃ,

• ᐱᓕᕆᖃᑎᖏᓐᓂᒃ ᑲᑐᔾᔨᖃᑎᒌᓂᒃ ᐱᓕᕆᖃᑎᖃᕐᐸᒡᓗᑎᒃ ᐱᓕᕆᐊᒃᓴᓂᒃ 
ᓴᖅᑭᑉᐸᓪᓕᐅᓂᖏᑦᑎᒍ ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᑦ ᑕᒪᒃᑯᓄᖓ 
ᐱᓕᕆᐊᖃᕈᓐᓇᖅᐸᒡᓗᑎᒃ ᐊᑐᕈᓐᓇᖅᑐᒃᑯᑦ,

• ᐃᓱᒪᒋᑦᑎᐊᕐᓗᒋᑦ ᐊᒻᒪ ᑲᒪᒋᑦᑎᐊᕐᓗᒋᑦ ᐱᔨᑦᑎᕋᖅᑕᐅᔪᑦ ᐊᒻᒪ 
ᖁᐊᕐᓵᕐᓇᙱᑦᑐᒃᑯᑦ ᐱᓕᕆᖃᑎᒋᕙᒡᓗᒋᑦ ᒪᐅᓇ ᑕᒪᐅᖓᑐᐃᓐᓇᕆᐊᖃᙱᑦᑐᑎᒍᑦ,

• ᐊᐅᓚᑦᑎᓗᑎᒃ ᓇᓗᓇᐃᕐᓯᑲᐅᕐᑐᕈᓐᓇᖅᑐᓂᒃ, ᑭᐅᔨᐅᔪᓐᓇᖅᑐᓂᒃ ᐱᓕᕆᐊᖏᓐᓄᑦ 
ᐊᒻᒪᓗ ᐱᓕᕆᐊᖃᓪᓚᕆᖕᓂᒃᑯᑦ ᐱᓕᕆᓂᒃᑯᑦ.

ᐱᓕᕆᐊᒃᓴᕗᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᓇᖕᒥᓂᕆᔭᐅᔪᓄᑦ 
ᐱᔨᑦᑎᕋᖅᑎᐅᔪᖅ, ᐊᑐᖅᑐᐊᖅᑎᑦᑎᔨᐅᓪᓗᑎᒃ, 
ᐊᒻᒪ ᖃᐅᔨᒪᔨᑎᐅᓪᓗᑎᒃ ᐱᓕᕆᐊᒃᓴᖃᖅᖢᑎᒃ 
ᐱᕙᓪᓕᐊᓂᕐᒥᒃ ᐊᒻᒪ ᐱᕈᖅᐸᓪᓕᐊᔪᓂᒃ 
ᓇᖕᒥᓂᕆᔭᐅᔪᓂᒃ ᐃᑲᔪᖅᑐᐃᔨᐅᓪᓗᑎᒃ ᕿᑭᖅᑕᓂ.

ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᖁᕕᐊᓱᒃᑐᑦ 
ᓴᖅᑭᑎᑦᑎᔪᓐᓇᕐᓂᖏᓐᓂᒃ 2021-ᒧᑦ ᐊᕐᕌᒍᒧᑦ ᐅᓂᒃᑳᓕᐊᖑᓯᒪᔪᓂᒃ, ᑖᓐᓇᓗ ᐊᕐᕌᒍᓂᒃ 30-ᓂᒃ 
ᑮᓇᐅᔭᓕᐅᕋᓱᖃᑦᑕᖅᑐᓂᒃ ᐃᑲᔪᖅᓯᒪᓕᖅᖢᑎᒃ ᕿᑭᖅᑕᓂ. ᐊᕐᕌᒎᓕᕐᑐᓂᒃ 30-ᓂᒃ ᐅᑯᐊ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᑲᔪᕐᓯᒪᓕᕐᑐᑦ 1,132 ᓇᖕᒥᓂᖅ 
ᐱᓕᕆᐊᕆᔭᐅᔪᓂᒃ ᐊᑐᓪᓗᐊᖅᖢᑎᒃ ᒫᓂ $57 ᒥᓕᐊᓐᑖᓚᓂ ᐃᑲᔫᑎᒃᓴᓕᕆᓂᒃᑯᑦ ᐊᒻᒪᓗ ᐃᑲᔪᕐᓯᒪᓪᓗᑎᒃ 
ᐅᓄᒃᑲᓐᓂᖅᑐᓂᒃ, ᐅᖃᓪᓚᖃᑎᖃᖃᑦᑕᕐᓂᒃᑯᑦ, ᐃᑲᔫᑎᒃᓴᓕᕆᓂᒃᑯᑦ, ᐃᑲᔪᕈᓐᓇᖅᑐᓂᒃ ᖃᐅᔨᒪᑎᑦᑎᓂᒃᑯᑦ, 
ᐊᔪᕈᓐᓃᖅᓴᖅᑎᑦᑎᕙᖕᓂᒃᑯᑦ ᐊᒻᒪ ᐃᑲᔪᖅᐸᓪᓕᐊᖃᑦᑕᕐᓂᒃᑯᑦ.

ᑐᓴᒐᒃᓴᑦ ᐅᑯᓇᙵᑦ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC)

ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐱᒋᐊᓚᐅᕐᓯᒪᔪᑦ 1991-ᒥ ᐃᓚᒋᔭᐅᓪᓗᓂ ᒫᓐᓇ 268-ᖑᓕᖅᑐᓂᒃ 
ᓄᓇᓕᖕᓂ ᑐᑭᒧᐊᖅᑕᐅᔪᓂᒃ ᓄᓇᓕᖕᓄᑦ ᓯᕗᓂᒃᓴᒧᑦ ᐱᕙᓪᓕᐊᔪᓕᕆᔨᒃ 
ᑯᐊᐳᕇᓴᓄᑦ (CFDC) ᑲᓇᑕᒥ, ᐃᑲᔪᖅᑐᐃᕙᒃᖢᑎᒃ ᑮᓇᐅᔭᑎᒍᑦ 
ᒪᑯᓄᖓ ᒥᑭᑦᑐᓄᑦ ᓇᖕᒥᓂᖅ ᐱᓕᕆᐊᖑᓇᓱᒃᑐᓄᑦ ᐃᓄᑭᑦᑐᓃᑦᑐᓄᑦ 
ᓄᓇᓕᖕᓄᑦ ᑲᓇᑕᒥ. ᐊᕐᕌᒍᒐᓴᖕᓂᒃ ᐅᑯᐊ ᓄᓇᓕᖕᓄᑦ ᓯᕗᓂᒃᓴᒧᑦ 
ᐱᕙᓪᓕᐊᔪᓕᕆᔨᒃ ᑯᐊᐳᕇᓴᓄᑦ (CFDC) ᑲᓇᑕᒥ, ᐊᐅᓚᑕᐅᓪᓗᑎᒃ 
ᐃᑲᔪᖅᑎᓂᒃ, $300 ᒥᓕᐊᓐ ᐅᖓᑖᓂᒃ ᐊᑐᖅᑐᐊᖅᑎᑦᑎᓯᒪᔪᑦ ᒥᑭᑦᑐᓄᑦ 
ᐊᒻᒪ ᐊᖏᓗᐊᙱᑦᑐᓄᑦ ᓇᖕᒥᓂᖅ ᐱᓕᕆᐊᓄᑦ ᐊᒻᒪᓗ ᒥᓕᐊᓐᑲᓪᓚᖕᓂᒃ 
ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᒃᓴᐅᕙᒃᑐᓂᒃ.

ᐊᕐᕋᒎᓕᕐᑐᓂᒃ 19-ᓂᒃ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᓯᒪᓕᕐᑐᑦ ᑲᓇᑕᒥ 
ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ 

(NACCA), ᐃᓕᓴᕆᔭᐅᔾᔪᑎᑖᖅᓯᒪᓪᓗᑎᒃ ᒪᕐᕈᐃᖅᖢᑎᒃ ᓄᓇᖃᖅᑳᖅᑐᓂᒃ 
ᑮᓇᐅᔭᓕᕆᓂᕐᒧᑦ ᐱᓕᕆᐊᖃᕐᓯᒪᓂᕐᒥᒃ (AFI) ᑲᓇᑕᒥ. ᐊᕐᕌᒎᓕᖅᑐᓂᒃ 
30-ᓂᒃ ᓄᓇᖃᖅᑳᖅᑐᓂᒃ ᑮᓇᐅᔭᓕᕆᓂᕐᒧᑦ ᐱᓕᕆᕝᕕᒃᒧᑦ 
ᐱᓕᕆᖃᑎᒌᖕᓂᖅ ᐊᑐᐃᓐᓇᖃᖅᑎᑦᑎᖕᒪᑕ $3 ᐱᓕᐊᓐᑖᓚᑲᓴᖕᓂᒃ 
ᐃᑲᔪᕈᑎᒃᓴᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐊᑐᖅᑕᐅᔭᕆᐊᖃᖅᐸᒃᑐᓂᒃ 
ᐅᓄᕈᓘᔭᒻᒪᕆᒃᑐᓄᑦ 50,000 ᖏᓐᓃᑦᑐᓄᑦ ᒥᑭᑦᑐᓄᑦ ᐊᒻᒪ 
ᐊᖏᓗᐊᙱᑦᑐᓄᑦ ᓇᖕᒥᓂᖅ ᐱᓕᕆᐊᓄᑦ (SME) ᐊᑐᖅᑐᐊᒐᒃᓴᓂᒃ 
ᓄᓇᖃᖅᑳᖅᑐᑦ ᓄᓇᖏᓐᓂᒃ ᑲᓇᑕᒥ.

ᐊᕐᕌᒍᓂ ᐊᑐᖅᐸᓪᓕᐊᔪᓂᒃ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑮᓇᐅᔭᑎᒍᑦ 
ᐃᑲᔪᖅᑕᓯᒪᔪᑦ ᐅᓄᒻᒪᕆᒃᑐᓄᑦ ᐱᓕᕆᖃᑎᒋᔭᐅᔪᓄᑦ ᐃᓚᖃᖅᖢᑎᒃ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓂᒃ ᓄᓇᕗᒥᑦ 
ᒐᕙᒪᒃᑯᓐᓂᒃ; ᑲᓇᑕᒥ ᐅᑭᐅᖅᑕᖅᑐᕐᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ; 

ᓄᓇᖃᖅᑳᖅᑐᓄᑦ ᐊᒻᒪ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ 
ᑲᓇᑕᒥ; ᑲᓇᑕᒥ ᓄᓇᖃᖅᑳᖅᑐᓄᑦ ᐃᑲᔫᑎᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐊᒻᒪ ᓄᓇᕗᒥᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓕᕆᔨᒃᑯᑦ. ᐅᑯᐊ 
ᐱᓕᕆᖃᑎᒌᖕᓂᐅᔪᑦ ᐱᔪᓐᓇᖅᓯᓯᒪᒍᑎᐅᔪᑦ ᐅᑯᓂᖓ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓂᒃ (BBDC) 
ᐱᔨᑦᑎᕋᐅᑎᖃᒃᑲᓐᓂᕈᓐᓇᓕᖅᖢᑎᒃ ᐊᒻᒪᓗ ᐊᑐᖅᑐᐊᒐᒃᓴᓂᒃ 
ᐱᔨᑦᑎᕋᖅᑕᖏᓐᓄᑦ.

ᒫᔅᓯ 2020-ᒥ, ᓄᕙᒡᔪᐊᕐᓇᖅ-19 ᓄᓇᕐᔪᐊᓕᒫᒥ ᐊᒃᑐᐃᒻᒪᕆᓚᐅᕐᓯᒪᖕᒪᑦ. 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐱᓕᕆᖃᑎᖃᓚᐅᕐᑐᖅ ᐊᓯᖏᓐᓂᒃ ᑎᐅᕆᑑᕆᓂᒃ ᐊᒻᒪ 
ᑲᓇᑕᒥ ᑲᑐᔾᔨᖃᑎᒌᓂᒃ ᑐᓴᐅᒪᑎᑦᑎᓂᕐᒧᑦ ᐱᔨᑦᑎᕋᐅᑎᓂᒃ 
ᐊᒻᒪᓗ ᐃᑲᔪᕈᑎᒃᓴᓂᒃ ᓇᖕᒥᓂᕆᔭᐅᔪᓂᒃ, ᑮᓇᐅᔭᓕᐅᕋᓱᒃᐸᒃᑐᓂᒃ, 
ᑭᓇᑐᐃᓐᓇᕐᒥ ᐊᒻᒪᓗ ᐃᓚᖏᓐᓂᒃ ᑕᒪᒃᑯᓄᖓ ᓂᕆᐅᓇᙱᑦᑐᓄᑦ. 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᓯᕗᓪᓕᖅᐹᒥᒃ ᐱᓕᕆᐊᕆᓚᐅᖅᑕᖓᑦ ᐊᑐᖅᑐᐊᕈᑎᓄᑦ 
ᐊᑭᓕᐅᑎᒃᓴᓕᕆᓂᖅ, ᕿᑐᕐᖏᐅᕈᑎᓄᑦ ᐃᑲᔪᕈᑎᒃᓴᑦ, ᐊᒻᒪᓗ 
ᐃᑲᔪᕈᓐᓇᖅᖢᑎᒃ ᐱᑖᕋᓱᒍᑎᓂᒃ ᓇᖕᒥᓂᖅ ᐱᓕᕆᐊᓄᑦ 
ᓇᓗᓇᖃᑦᑕᕐᓂᖏᓐᓄᑦ ᐅᓄᕈᓘᔭᕐᑐᑦ ᓄᕙᒡᔪᐊᕐᓇᖅ-19-ᒧᑦ 
ᐃᑲᔫᑎᒃᓴᕆᔭᐅᔪᑦ. ᐊᑐᕈᑎᖃᓛᖑᓚᐅᕐᑐᖅ ᐅᓇ ᐊᐅᓚᑦᑎᓂᕆᓚᐅᕐᑕᕗᑦ 
ᒪᕐᕉ ᑐᐊᕕᕐᓇᖅᑐᓄᑦ ᐊᑐᖅᑐᐊᕈᑎᒃᓴᓂᒃ ᐱᓕᕆᐊᒃᓵᒃ, 
ᐅᕙᙶᕐᓯᒪᓪᓗᓂ ᑲᓇᑕᒥ ᑐᐊᕕᒃᓇᖅᑐᓄᑦ ᓇᖕᒥᓂᖃᖅᑐᓄᑦ 
ᑮᓇᐅᔭᖅᑖᕐᕕᐅᓚᐅᖅᑐᒥᑦ (CEBA) ᐊᑐᖅᑐᐊᒐᒃᓴᐅᓪᓗᓂ. ᐅᑯᐊ 
ᒪᕐᕉᒃ ᐱᓕᕆᐊᖑᔫᒃ ᑐᓂᓯᔾᔪᑎᐅᓚᐅᕐᑐᑦ $1.15 ᒥᓕᐊᓐ ᑖᓚᓂᒃ 18 
ᓇᖕᒥᓂᕆᔭᐅᔪᓄᑦ ᕿᑭᖅᑕᓂᒃ ᐊᒃᑐᖅᑕᐅᓗᐊᖅᑐᓂᒃ ᓄᕙᒡᔪᐊᕐᓇᖅ-19-ᒧᑦ 
ᖃᓄᐃᓕᐅᖅᑕᐅᓕᒪᔾᔪᑎᓂᒃ ᐊᒃᑐᐃᒍᑎᓄᓪᓗ.

ᐊᕐᕌᒍ 2020/21 ᐊᕐᕌᒍ ᐃᓱᓕᓕᖅᑎᓪᓗᒍ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᖁᕕᐊᒋᔭᖃᓚᐅᕐᑐᑦ ᐃᑲᔪᕈᓐᓇᓚᐅᕐᒪᑕ ᓄᓇᕗᒥᑦ ᓇᖕᒥᓂᖅ ᐱᓕᕆᐊᓂ 
ᒪᑭᒪᑎᑦᑎᔪᓐᓇᖅᖢᑎᒃ ᓄᕙᒡᔪᐊᕐᓇᖅ-19-ᒧᑦ ᐊᒃᑐᖅᑕᐅᒐᓗᐊᖅᖢᑎᒃ. 
ᐅᓄᕐᑐᑦ ᓇᖕᒥᓂᖅ ᐱᓕᕆᐊᖑᔪᑦ ᓄᖅᑲᖓᓂᕐᓴᐅᓂᖏᓐᓂᒃ 
ᑖᒃᑯᐊ ᐱᓕᕆᐊᖃᖅᑐᑦ ᐃᓱᒪᒃᓴᖅᓯᐅᕈᓐᓇᓚᐅᕐᑐᑦ ᖃᓄᖅ 
ᓂᐅᕐᕈᑎᖃᕈᓐᓇᕐᓂᕐᒥᒃ ᐊᒻᒪ ᐱᓕᕆᐊᖏᑦᓐᓂᒃ ᖃᓄᖅ 
ᐱᕈᖅᑎᒃᑲᓐᓂᕈᓐᓇᕐᕆᐊᒃᓴᖏᓐᓂᒃ. ᐃᓚᖏᑦ ᐱᓕᕆᐊᖑᔪᑦ 
ᐋᖅᑭᒋᐊᖅᑕᐅᓚᐅᕐᑐᑦ ᐊᒻᒪᓗ ᐱᓕᕆᖃᑎᒌᖕᓂᒃᑯᑦ ᐱᓕᕆᐊᖑᓕᖅᖢᑎᒃ. 
ᓲᕐᓗ, ᓂᕆᔭᖅᑐᕐᕕᐅᕙᒃᑐᑦ ᓂᕆᔭᖅᑐᖅᕕᐅᔪᓐᓇᐃᓪᓕᓚᐅᕐᑐᑦ 

ᐋᖅᑭᒋᐊᓕᓚᐅᕐᑐᑦ ᓂᕿᓕᐅᖃᑦᑕᐃᓐᓇᖅᖢᑎᒃ ᐊᐃᔭᐅᖃᑦᑕᕐᓂᐊᖅᑐᓂᒃ 
ᐅᕝᕙᓘᓐᓃᑦ ᓂᐅᕕᕐᕕᕋᓛᓂᒃ ᐱᓕᕆᖃᑎᖃᕐᓂᒃᑯᑦ ᓂᕿᓕᐊᖏᓐᓂᒃ 
ᓂᐅᕐᕈᑎᖃᖃᑦᑕᓕᖅᖢᑎᒃ. ᑐᔪᕐᒥᕕᐅᖃᑦᑕᕐᒥᔪᖅ ᐅᖓᓯᒌᖕᓇᖅᑐᒥ 
ᐃᓂᖃᖅᑎᑦᑎᔪᓐᓇᖅᑐᑦ ᐊᑐᖅᑐᐊᖅᑎᑦᑎᖃᑦᑕᓕᓚᐅᕐᑐᑦ ᐅᓪᓗᒃᑯᑦ 
ᐅᐸᒃᑕᐅᓯᒪᔪᓐᓇᖅᖢᑎᒃ ᐊᒻᒪ ᐊᔪᕈᓐᓃᖅᓴᖅᕕᐅᔪᓐᓇᖅᖢᑎᒃ. 
ᐳᓚᕋᖅᑐᓕᕆᓂᒃᑯᓪᓕ ᑕᒪᒃᑯᐊ ᐊᐅᓪᓚᕈᔾᔨᓯᒪᕙᒃᑐᑦ 
ᓄᓇᕗᒻᒥᐅᑕᐅᙱᑦᑐᓂᒃ ᓇᒧᙵᐅᔾᔨᕙᒃᑐᑦ ᐱᔨᑦᑎᕋᐅᑎᖏᓐᓂᒃ 
ᓄᓇᖃᖅᑐᓄᑦ ᐱᓕᕆᐊᖃᖔᓕᓚᐅᕐᓯᒪᔪᑦ “ᓄᓇᑦᑎᓐᓂ”. ᐃᓚᖏᑦ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐃᖅᑲᓇᐃᔭᖅᑎᖏ ᐊᒻᒪ ᑲᑎᒪᔨᖏ ᑲᑎᖃᑎᖃᓚᐅᕐᑐᑦ 
ᐱᕙᓪᓕᐊᔪᓕᕆᔨᒃᑯᓐᓂᒃ ᑲᑐᔾᔨᖃᑎᒌᓂᒃ ᑕᒪᑐᒥᖓ ᐱᓕᕆᐊᖃᕐᓂᕐᒥᒃ 
ᐃᒪᒃᑯᑦ ᓇᒧᙵᐅᔾᔨᖃᑦᑕᖅᖢᑎᒃ ᐊᒻᒪ ᖃᐅᒻᒫᕐᕕᒃ ᒥᕐᖑᐃᕐᓯᕕᒃ 
ᐊᖅᑯᓵᖅᑕᐅᕙᒃᖢᓂ ᐋᒐᓯ 2020-ᖑᑎᓪᓗᒍ ᐱᓕᕆᖃᑎᖃᖅᖢᑎᒃ ᐳᓚ 
ᐊᐅᓪᓚᕈᔾᔨᔨᓂᒃ ᐃᖃᓗᖕᓂ.

ᓄᑖᓂᒡᓘᓐᓃᑦ ᓇᖕᒥᓂᖅ ᐱᓕᕆᐊᓂᒃ ᐱᒋᐊᖅᑕᐅᔪᖃᓚᐅᕐᒥᔪᖅ 
ᓄᓇᕗᒥᑦ. ᐅᑯᐊ ᐃᓚᐃᓐᓇᖏᑦ ᖃᓄᖅ ᐱᓇᓱᐃᓐᓇᕈᓐᓇᕐᓂᖅ, ᐊᓯᐊᓂ 
ᐊᑐᓕᕈᓐᓇᕐᓂᖅ ᐊᒻᒪᓗ ᑮᓇᐅᔭᓕᐅᕋᓱᖕᓂᖅ ᐱᓕᕆᐊᖑᕙᖕᓂᖓᓂᒃ 
ᓇᖕᒥᓂᖅ ᐱᓕᕆᐊᖃᕋᓱᖕᓂᒃᑯᑦ.

ᑖᒃᑯᐊᓗ ᓇᖕᒥᓂᕆᔭᐅᔪᑦ ᐊᒻᒪ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑕᒪᑐᒥᖓ 
ᐊᓂᒍᐃᕙᓪᓕᐊᓂᐊᕋᓱᒋᓪᓗᑎᒃ. ᓯᕗᓂᒃᓴᒥ ᐊᓂᒍᐃᑦᑎᐊᕐᓂᐊᕋᓱᒋᔭᐅᔪᖅ 
ᑖᒃᑯᐊ ᓄᓇᕗᒥᐅᑕᑦ ᓯᕗᒧᑦ ᐃᖏᕐᕋᕙᓪᓕᐊᑎᓪᓗᒋᑦ “ᓄᑖᒧᑦ 
ᐃᓕᖅᑯᓯᐅᓕᖅᑐᒧᑦ” ᐊᒻᒪᓗ ᑮᓇᐅᔭᓕᐅᕈᑎᓕᕆᓂᖅ ᓯᕗᒧᑦ 
ᐋᖅᑭᒋᐊᖅᐸᓪᓕᐊᓂᕐᒧᑦ.

ᐱᕈᖅᑎᑦᑎᕙᓪᓕᐊᓂᖅ ᓄᓇᕗᒥᑦ ᐊᑕᐅᑦᑎᒃᑯᑦ, ᓄᓇᕗᒥᑦ ᒐᕙᒪᒃᑯ 
ᐅᖃᐅᓯᖓ, ᑕᒪᑐᒪᓂ ᐊᕐᕌᒍᒥ ᓱᓕᓯᒪᒻᒪᕆᖕᒪ ᐋᖅᑭᒃᐸᓪᓕᐊᓇᓱᒃᑎᓪᓗᑕ 
ᐊᒻᒪᓗ ᐋᖅᑭᒋᐊᒃᑲᓐᓂᕋᓱᒃᑎᓪᓗᑕ ᐋᓐᓂᐊᕕᒡᔪᐊᕐᓇᒧᑦ 
ᐊᒃᑐᖅᑕᐅᓯᒪᓂᐅᔪᓂᒃ. ᐱᓕᕆᖃᑎᒋᔭᑦᑎᓐᓂ ᑕᒪᐃᓐᓂᓕᒫᖅ 
ᒐᕙᒪᓕᕆᔨᐅᔪᓂᒃ ᓄᓇᕗᒥᑦ, ᑲᔪᓯᔪᒍᑦ ᐱᓇᓱᐊᒐᑦᑎᓐᓂ ᐱᓇᓱᒃᖢᑕ 
ᓄᓇᓕᑦᑎᓐᓂᒃ ᐱᔨᑦᑎᕋᕋᓱᒃᓂᒃᑯᑦ ᐊᒻᒪ ᐱᓕᕆᖃᑎᖃᕐᓂᒃᑯᑦ ᐃᓄᖕᓂᒃ, 
ᐃᓅᓱᒃᑐᓂᒃ, ᐊᒻᒪᓗ ᐊᕐᓇᓂᒃ ᑮᓇᐅᔭᓕᐅᕈᑎᖃᕋᓱᒃᑐᓂᒃ. ᓂᕆᐅᒃᑐᒍᑦ 
ᐊᕐᕌᒍᓂᒃ ᓱᓕ ᐊᒡᒋᖅᑐᓂᒃ ᐃᑲᔪᕈᓐᓇᕐᓂᐊᕈᒪᓪᓗᑕ ᓇᖕᒥᓂᖅ 
ᐱᓕᕆᐊᕆᔭᐅᔪᓂᒃ.

ᐱᓕᕆᕝᕕᒃ 
ᖃᓄᐃᑦᑑᓂᖓ 2021

ᐊᐅᓚᑦᑎᔾᔪᑎᒃᓴᐃᑦ:

$1 ᒥᓕᐊᓐ

ᐃᖅᑲᓇᐃᔭᖅᑏ

ᐱᖓᓱᑦ 
ᐃᖅᑲᓇᐃᔭᖅᑎᓪᓚᕇᑦ

ᒐᕙᒪᓕᕆᓂᖅ

6 ᑲᑎᒪᔩᑦ
ᐊᑕᐅᑦᑎᒃᑰᖅᑕᙱᖢᑎᒃ ᐱᖓᓱᓂ 
ᐊᕐᕌᒍᓂ

ᐃᑲᔫᑎᒃᓴᓂᒃ ᐱᑖᕐᕕᐅᓛᖑᕙᒃᑐᖅ

ᐊᕙᑎᓕᕆᔨᒃᑯᑦ ᐊᒻᒪ 
ᐃᖏᕐᕋᔾᔪᑎᓕᕆᔨᒃᑯᑦ,
ᓄᓇᕗᑦ ᒐᕙᒪᒃᑯᑦ

ᐃᓚᒋᔭᐅᓂᖅ

ᑭᓇᑐᐃᓐᓇᖅ 
ᐃᓚᒋᔭᐅᔪᓐᓇᖅᑐᖅ
ᕿᑭᖅᑕᓂ ᓄᓇᖃᖅᑐᓕᒫᑦ

ᐱᓯᒪᔭᐅᔭᕆᐊᓖᑦ

$6.88 ᒥᓕᐊᓐ
ᐊᑭᓕᒃᓴᐃᑦ ᐊᑐᖅᑐᐊᕈᑎᓄᑦ 
ᐊᑭᓕᐅᑎᕕᓃᑦ

$3.01 ᒥᓕᐊᓐ

ᐱᓕᕆᐊᒃᓴᐃᑦ ᐊᒻᒪ ᐱᔨᑦᑎᕋᐅᑎᑦ
• ᐱᓕᕆᐊᒥ ᐱᕙᓪᓕᐊᑎᑦᑎᓂᖅᒧᑦ ᐊᑐᖅᑐᐊᒐᐃᑦ 

ᐅᑎᖅᑎᕆᐊᓖᑦ, ᓇᓗᓇᐃᒃᑯᑎᒻᒪᕇᑦ ᐊᒻᒪᓗ ᑮᓇᐅᔭᓄᑦ 
ᐃᑲᔪᕈᑎᒃᓴᑦ ᑎᑭᓪᓗᒍ $250,000.

• ᐱᓕᕆᐊᒧᑦ ᐃᑲᔫᑎᒃ ᐊᒻᒪ ᖃᐅᔨᒪᓂᒃᑯᑦ ᐱᔨᑦᑎᕋᐅᑎᑦ 
ᐱᓕᕆᐊᒥᒃ ᐱᕙᓪᓕᐊᓇᓱᖕᓂᕐᒧᑦ ᐃᓱᒪᒋᔭᐅᔪᓂᒃ, 
ᐱᒋᐊᕈᑎᒃᓴᓂᒃ, ᐊᖏᒡᓕᒋᐊᕈᑎᒃᓴᓂᒃ ᐊᒻᒪᓗ 
ᓈᒻᒪᙱᓕᐅᕈᑎᓄᑦ ᐋᖅᑭᒍᑎᒃᓴᑦ.

• ᓇᓗᓇᐃᕐᕕᒃᓴᑦ, ᐱᓕᕆᖃᑎᒃᓴᑦ, ᐊᒻᒪᓗ ᐃᑲᔪᖅᑐᐃᔨᐅᓪᓗᑎᒃ 
ᐊᓯᖏᓐᓄᑦ ᐃᑲᔫᑎᑖᕐᕕᐅᕙᒃᑐᓂᒃ ᐊᒻᒪᓗ 
ᐱᕙᓪᓕᐊᔪᓕᕆᔨᓄᑦ.

• ᐃᓅᓱᒃᑐᓂᒃ ᐱᓕᕆᐊᖃᕋᓱᒃᑐᓂᒃ ᐃᑲᔪᖅᑐᐃᕙᒃᑐᑦ ᐊᒻᒪ 
ᐅᖃᐅᔾᔪᐃᔨᐅᕙᒃᖢᑎᒃ.

• ᐱᓕᕆᐊᓄᑦ ᐊᑐᐊᒐᕐᓂᒃ ᐋᖅᑭᒃᓱᐃᓂᖅ, ᐋᔩᕈᑎᖃᑲᑕᖕᓂᖅ, 
ᐱᓕᕆᖃᑎᖃᕐᓂᖅ ᐊᒻᒪᓗ ᐱᓕᕆᖃᑎᒌᒍᑎᓕᕆᓂᖅ.

• ᐊᔪᕈᓐᓃᖅᓴᖅᑎᑦᑎᕙᒃᑐᑦ ᐱᓕᕆᐊᓄᑦ ᐱᔨᑦᑎᕋᖅᑕᖏᓐᓂᒃ 
ᐊᒻᒪᓗ ᐱᕙᓪᓕᐊᓂᒃᑯᑦ ᐃᑲᔪᖅᑐᐃᔨᐅᓪᓗᑎᒃ ᐅᑯᓄᖓ 
ᐃᖅᑲᓇᐃᔭᖅᑎᓄᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓄᑦ (BBDC).

• ᐊᐅᓚᑦᑎᓂᖅ ᐆᒥᖓ ᑲᓇᑕ-ᓄᓇᕗᑦ ᓇᖕᒥᓂᖅ 
ᐱᓕᕆᐊᓄᑦ ᐱᔨᑦᑎᕋᕐᕕᒃ (CNBSC) ᐱᓕᕆᖃᑎᖃᖅᖢᑎᒃ 
ᑲᓇᑕᐅᑉ ᐅᑭᐅᕐᑕᖅᑐᖓᓂᒃ ᐱᕙᓪᓕᐊᔪᓕᕆᔨᓂᒃ ᐊᒻᒪ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓂᒃ, 
ᓄᓇᕗᒥᑦ ᒐᕙᒪᒃᑯᓐᓂᒃ. ᑲᓇᑕ-ᓄᓇᕗᑦ ᓇᖕᒥᓂᖅ 
ᐱᓕᕆᐊᓄᑦ ᐱᔨᑦᑎᕋᕐᕕᒃ (CNBSC) ᒪᓂᒻᒪᐃᓯᒪᔪᖅ 
ᑐᓴᒐᒃᓴᕈᓘᔭᕐᓂᒃ ᑮᓇᐅᔭᓕᐅᕋᓱᖃᑦᑕᖅᑐᓄᑦ 
ᑭᓇᑐᐃᓐᓇᕐᓄᓪᓗ ᐅᐸᖃᑦᑕᖅᑐᓄᖅ, ᐅᖄᓚᖃᑦᑕᖅᑐᓄᑦ, 
ᖃᕋᓴᐅᔭᒃᑯᑦ ᑎᑎᕋᖃᑦᑕᖅᑐᓄᑦ ᐊᒻᒪᓗ ᖃᕋᓴᐅᔭᒃᑯᑦ 
ᐃᑲᔪᕈᑎᒃᓴᓕᕆᓂᒃᑯᑦ. 

• ᑲᒥᓯᓇ ᐱᒻᒪᕆᖕᓄᑦ ᐊᖏᖅᑎᑦᑎᔨᒻᒪᕆᒃ.

• ᓄᓇᕗᒥᑦ ᑮᓇᐅᔭᓕᐅᕋᓱᒍᑎᓄᑦ ᐃᑲᔪᕈᑎᒃᓴᓕᕆᓂᖅ 
ᐱᓕᕆᖃᑎᖃᕐᓂᒃᑯᑦ ᓄᓇᕗᒥᑦ ᓄᓇᓕᖕᓂ 
ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᐊᒻᒪᓗ 
ᐃᓄᓕᕆᔨᒃᑯᓐᓂᒃ, ᓄᓇᕗᒥᑦ ᒐᕙᒪᒃᑯᓐᓂᒃ, 
ᐃᑲᔫᑎᒃᓴᓂ ᐃᑲᔪᕈᑎᒃᓴᖃᖅᑐᑦ ᓄᓇᕗᒻᒥᐅᓄᑦ 
ᓄᑖᓂᒃ ᐱᓕᕆᐊᖃᕋᓱᒃᑐᓂᒃ. $5,000 ᑲᔪᖏᖅᓴᐅᑦ 
ᓇᓕᒧᑎᑦᑎᓂᐊᖅᐳᖅ ᐊᖏᒡᓕᒋᐊᕐᓂᐅᔪᒥ ᐊᑭᖏᓐᓄᑦ 
ᐃᓚᖏᓐᓄᑦ ᐆᒪᓂᕐᒧᑦ ᐊᑭᐅᔪᓂᑦ ᐊᒻᒪ ᓇᖕᒥᓂᖃᕐᓂᕐᒧᑦ 
ᐊᑭᓕᒐᒃᓴᐅᔪᓂᑦ.

• ᐃᑲᔪᕈᑎᓕᕆᓂᕐᒧᑦ ᐊᒻᒪ ᐃᑲᔪᖅᑐᐃᓂᕐᒧᑦ ᐱᓕᕆᐊᒃᓴᖅ 
(AMP) ᐱᓕᕆᖃᑎᖃᖅᖢᑎᒃ ᓄᓇᕗᒥᑦ ᓄᓇᓕᖕᓂ 
ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᐊᒻᒪᓗ ᑲᓇᑕᒥ 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓕᕆᔨᓄᑦ ᑲᑐᔾᔨᖃᑎᒌᓂᒃ 
(CESO). ᐃᑲᔪᕈᑎᓕᕆᓂᕐᒧᑦ ᐊᒻᒪ ᐃᑲᔪᖅᑐᐃᓂᕐᒧᑦ 
ᐱᓕᕆᐊᒃᓴᖅ (AMP) ᐊᑭᖃᙱᑦᑐᒥᒃ ᐃᑲᔪᕈᑎᖃᖅᑐᑦ  
ᒪᐅᓇ ᑲᓇᑕᒥ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓕᕆᔨᓄᑦ 
ᑲᑐᔾᔨᖃᑎᒌᓂᒃ (CESO) ᐃᑲᔪᖅᑐᐃᔨᑎᒍ ᓄᓇᕗᒥᑦ 
ᑭᒃᑯᑐᐃᓐᓇᕐᓄᑦ, ᓇᖕᒥᓂᖃᖅᑐᓄᑦ, ᑲᑐᔾᔨᖃᑎᒌᓄᑦ, 
ᑯᐊᐳᕇᓴᓄᑦ, ᕼᐋᒻᒪᓚᒃᑯᓐᓄᑦ, ᑮᓇᐅᔭᓕᐅᕋᓱᙱᖢᑎᒃ 
ᐱᓕᕆᐊᖃᕋᓱᒃᑐᓄᑦ ᐃᓅᖃᑎᒌᖕᓂᕐᒧᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᑮᓇᐅᔭᓕᐅᕋᓱᙱᖢᑎᒃ ᐃᓕᓴᕆᔭᐅᓯᒪᔪᑦ ᑲᒻᐸᓂᐅᓪᓗᑎᒃ 
ᐊᒻᒪᓗ ᓄᓇᓖᑦ ᓯᕗᓂᒃᓴᖓᓄᑦ ᐱᕙᓪᓕᐊᔪᓕᕆᔨᐅᓪᓗᑎᒃ 
ᕿᑭᖅᑕᓂ ᓄᓇᕗᒥᑦ.

31-ᓂ
ᐊᑐᖅᑐᐊᕈᑎᓂᒃ 
ᑐᓂᓯᓯᒪᔪᑦ

$2.5 ᒥᓕᐊᓐ
ᑲᑎᖢᑎᒃ ᐊᑭᖏᑦ 
ᐊᑐᖅᑐᐊᖅᑕᐅᔪᐃᑦ

ᐅᖃᓪᓚᖃᑎᖃᖃᑦᑕᖅᑐᑦ   
ᐊᒻᒪ ᐱᔨᑦᑎᕋᖅᑕᖏᓐᓂᒃ  
ᐱᔨᑦᑎᕋᐅᑎᓕᕆᓪᓗᑎᒃ 

144-ᓄᑦ
ᑮᓇᐅᔭᓕᐅᕋᓱᒃᑐᓄᑦ ᕿᑭᖅᑕᓂ 

272
ᐅᖓᑖᓂᒃ ᐃᖅᑲᓇᐃᔮᓂᒃ 

ᓴᖅᑭᑎᑦᑎᓯᒪᔪᑦ 
ᐊᑐᖅᑐᐊᒐᒃᓴᓕᕆᓂᒃᑯᑦ

ᑮᓇᐅᔭᑎᒍᑦ ᐃᑲᔪᕐᓯᒪᔪᑦ  

17-ᓂ
ᐃᓄᖕᓂ 
ᑮᓇᐅᔭᓕᐅᕋᓱᖕᓂᕐᒧᑦ

ᑮᓇᐅᔭᓕᕆᓂᒃᑯᑦ ᐃᑲᔪᖅᓯᒪᔪᑦ  

23-ᓂᐊᕐᓇᓂᒃ 
ᑮᓇᐅᔭᓕᐅᕋᓱᒃᑎᓂᒃ

ᐃᑲᔪᓚᐅᖅᑐᑦ 

18-ᓂ
ᓇᖕᒥᓂᖅ ᐱᓕᕆᐊᖃᖅᑐᓂᒃ 

ᐊᒃᑐᖅᑕᐅᓯᒪᔪᓂᒃ 
ᓄᕙᒡᔪᐊᕐᓇᖅ-19-ᒧᑦ

$1.15 ᒥᓕᐊᓐ
ᓄᕙᒡᔪᐊᕐᓇᕐᒧᑦ ᑐᐊᕕᕐᓇᖅᑐᓄᑦ ᐊᑐᖅᑐᐊᕈᑎᒃᓴᓕᕆᓂᖅ

2021-ᒥ 
ᖃᓄᐃᓕᐅᖅᑕᐅᓂᑯᑦ

ᐊᐅᓚᑦᑎᓚᐅᕐᑐᑦ ᐆᒥᐊ ᑲᓇᑕ-ᓄᓇᕗᑦ 
ᓇᖕᒥᓂᖅ ᐱᓕᕆᐊᓄᑦ ᐱᔨᑦᑎᕋᕐᕕᒃᒥ 
(CNBSC) ᐱᓕᕆᖃᑎᖃᖅᖢᑎᒃ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪ 
ᐃᖏᕐᕋᔾᔪᑎᓕᕆᔨᒃᑯᓐᓂᒃ, 
ᓄᓇᕗᒥᑦ ᒐᕙᒪᒃᑯᓐᓂ ᐊᒻᒪᓗ 
ᑲᓇᑕᐅᑉ ᐅᑭᐅᕐᑕᖅᑐᖓᓂᒃ 
ᐱᕙᓪᓕᐊᔪᓕᕆᔨᒃᑯᓐᓂᒃ, ᐱᔨᑦᑎᕋᖅᖢᑎᒃ  

129-ᓂᒃ
ᖃᐅᔨᓇᓱᒃᑐᓂᒃ 
ᐱᔨᑦᑎᕋᖅᑕᖏᓐᓂᒃ ᓄᓇᕗᒥᑦ

ᐃᑲᔪᕐᓯᒪᔪᑦ ᐊᒻᒪᓗ 
ᐃᑲᔫᑎᑖᖅᑎᑦᑎᓯᒪᔪᑦ ᑎᓴᒪᓄᑦ 
ᓄᑖᓄᑦ ᑮᓇᐅᔭᓕᐅᕋᓱᒃᑎᓄᑦ ᒪᐅᓇ 
ᓄᓇᕗᒥᑦ ᑮᓇᐅᔭᓕᐅᕋᓱᖕᓂᕐᒧᑦ 
ᖃᓄᐃᓕᐅᕈᑎᒃᓴᑎᒍᑦ ᐊᑐᓂᓗ 
$5,000-ᓂ ᐃᑲᔫᓯᐊᕐᓯᒪᓪᓗᑎᒃ

$5K

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐊᑐᖅᑐᐊᕈᑎᓕᕆᔾᔪᑎᖏᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᕈᑎᓕᕆᓂᖅ 
ᐱᐅᓂᖅᐹᖑᔪᖅ ᐱᓕᕆᐊᓄᑦ ᐊᑐᖅᑐᐊᑐᐃᓐᓇᕆᐊᖃᙱᑦᑐᓄᑦ ᓱᓕ. ᐅᓇ ᐃᓚᖃᖃᑦᑕᖅᑐᖅ 
ᐱᒋᐊᓕᕈᑎᒃᓴᓂᒃ ᓇᖕᒥᓂᖅ ᐱᓕᕆᐊᒃᓴᒥᑦ ᐅᕝᕙᓘᓐᓃᑦ ᐱᓕᕆᐊᖑᔪᑦ ᐱᒋᐊᖅᑕᐅᓕᓵᖅᓯᒪᔪᑦ 
ᐊᒻᒪ ᐱᕈᖅᐸᓪᓕᐊᔪᑦ. ᐋᓐᓂᐊᕕᒡᔪᐊᕐᓇᖅ ᐊᒃᑐᐃᓂᖃᕋᓗᐊᖅᑎᓪᓗᒍ ᐱᓕᕆᐊᐱᔭᐅᔪᓄᒃ, ᐅᑯᐊ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 2020/2021 ᐊᕐᕌᒍᒧᑦ 
ᐊᑐᖅᑐᐊᖅᑎᑦᑎᔾᔪᑎᒋᑲᑕᒃᑕᖏᑦ ᓯᕗᓪᓕᕐᓂᒃ ᐊᕐᕌᒍᓂᒃ ᒪᓕᒃᓯᒪᑐᐃᓐᓇᓚᐅᕐᑐᑦ.

2020/2021-ᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᑎᒪᔨᖏ ᐊᓂᒍᖅᑎᑦᑎᓚᐅᕐᑐᑦ 13-ᓂᒃ 
ᐊᑐᖅᑐᐊᖅᑕᐅᔾᔪᑎᓂᒃ ᐊᑭᖃᓪᓗᐊᖅᑐᓂᒃ $1,335,000 ᐃᑲᔪᕈᑎᒃᑲᓐᓂᕐᓂᒃ $410,000-ᓂ ᐊᓯᖏᓐᓂᒃ ᐃᑲᔫᑎᒃᓴᓂᒃ. ᐃᓚᖃᖅᖢᓂ 18-ᓂ 
ᓄᕙᒡᔪᐊᕐᓇᖅ-19-ᒧᑦ ᑐᐊᕕᕐᓇᖅᑐᓄᑦ ᐊᑐᖅᑐᐊᖅᑎᑦᑎᓚᐅᕐᑐᑦ ᐊᑭᖃᓪᓗᐊᖅᑐᓂᒃ $1,150,000.

ᐊᕐᕌᒍ ᐃᓱᓕᑎᓪᓗᒍ, ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᖅᑎᑦᑎᔾᔪᑎᖏᑦ 
ᒫᓃᓚᐅᕐᑐᑦ $3.36 ᒥᓕᐊᓐ, ᖁᕝᕙᖅᐹᓪᓕᖅᖢᓂ ᐊᕐᕌᓂᐅᓚᐅᕐᑐᒥᓐ $1.1 ᒥᓕᐊᓐᒥᑦ. ᐅᓇ ᐃᓚᖃᕐᑐᖅ ᓄᕙᒡᔪᐊᕐᓇᖅ-19-ᒧᑦ 
ᑐᐊᕕᕐᓇᖅᑐᓄᑦ ᐊᑐᖅᑐᐊᖅᑎᑦᑎᓂᖅᒧᑦ ᐃᑲᔫᑎᒃᓴᑦ ᐊᒻᒪᓗ  ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐊᑐᖅᑐᐊᖅᑎᖃᑦᑕᖅᑕᖏᓐᓂᒡᓗ. ᐅᓄᕐᓂᕐᓴᐃᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐊᑐᖅᑐᐊᖅᑎᖃᑦᑕᖅᑕᖏᑦ ᐊᓯᖔᖏᓐᓂᒃ ᐱᕙᓪᓕᐊᓂᕐᒧᑦ ᐊᑐᖅᑐᐊᖅᑎᑦᑎᔨᓄ ᐱᓇᓱᒃᓯᒪᖕᒪᑕ ᐱᔾᔪᑎᐅᓪᓗᓂ ᐊᖏᓂᕐᓴᐅᓂᕐᒧ 
ᐱᖁᑎᒃᑲᓐᓂᕐᓄᑦ ᐊᑐᐃᓐᓇᖃᕆᐊᖃᕐᓂᕐᒧᑦ. ᐊᓯᖏᑦ ᐱᔨᑦᑎᕋᖅᑕᐅᔪᑦ ᐊᑐᖅᑐᐊᖅᑎᑦᑎᔨᐅᕙᒃᑐᓄᑦ ᓄᒃᑎᖔᕐᒪᑕ ᐱᕈᖅᐹᓪᓕᕐᓂᖏᓐᓄᑦ 
ᐊᒻᒪᓗ ᐱᕙᓪᓕᐊᓂᒃᑯᑦ ᐊᓯᐊᒎᒃᑲᓐᓂᕋᓱᖕᓂᕐᒧᑦ. ᑕᐃᒪᐃᒃᑲᓗᐊᖅᑎᓪᓗᒍ ᐃᓱᒪᒋᔭᐅᔪᖅ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᓕᕆᐊᒃᓴᖏᓐᓂᒃ ᐊᑐᖅᓯᒪᓂᖏᓐᓂᒃ ᒪᐅᓇ ᐱᓕᕆᐊᓄᑦ ᐊᑐᖅᑐᐊᕈᓐᓇᕐᓂᕐᒧᑦ ᐊᒻᒪ 
ᐱᕈᖅᐸᓪᓕᐊᔪᓐᓇᕐᓂᕐᒧᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ ᓄᓇᕗᒥᑦ ᓄᓇᓕᖕᓂ 
ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᖃᑎᒋᖕᓂᕐᒧᑦ 
ᑲᓇᑕᒥ, ᐊᒻᒪᓗ ᑲᓇᑕᒥ ᓄᓇᖃᖅᑳᖅᑐᑦ ᐊᖑᔪᓄᑦ 
ᑯᐊᐳᕇᓴᓄᑦ ᑲᑐᔾᔨᖃᑎᒌᓄᑦ.

ᓄᕙᒡᔪᐊᕐᓇᖅᒧᑦ 
ᖃᓄᐃᓕᐅᕈᑎᑦ ᓇᖕᒥᓂᖅ 
ᐱᓕᕆᐊᓄᑦ
ᒫᔅᓯ 2020-ᒥ ᐅᓇ ᓄᕙᒡᔪᐊᕐᓇᖅ-19 ᓄᓇᕐᔪᐊᕐᒥ ᐋᓐᓂᐊᕕᒡᔪᐊᕐᓇᖅ ᓄᓇᕗᒧᐊᓚᐅᕐᓯᒪᖕᒪᑦ. 
ᐅᑯᐊ ᐊᒃᑐᐃᒍᑎᖏᑦ ᐃᒪᓐᓇᑲᐅᑎᒋᐅᕙᒃᖢᓂᒃ ᐊᒻᒪ ᐊᒃᓱᐊᓘᓐᓇᖅᖢᑎᒃ. ᑕᒪᕐᒥᒃ ᐱᓕᕆᐊᓄᑦ 
ᐊᐅᓪᓚᕆᐊᖃᕈᓐᓃᓚᐅᕐᓯᒪᔪᑦ ᓄᓇᕗᑦ ᐃᓄᐊᓂᒃ ᓯᓚᑖᓄᓪᓗ, ᐊᒻᒪᓗ ᐳᓚᕋᖅᑎᐅᕙᒃᑐᑦ 
ᑎᑭᖃᑦᑕᖅᑐᓂᒃ ᓄᖅᑲᖅᑎᑦᑎᒋᓪᓗᑎᒃ. ᐃᒡᓗᓕᐅᕐᓂᕐᒧᑦ ᐱᓕᕆᓂᐅᔪᑦ ᐊᒃᑐᖅᑕᐅᓕᖅᖢᑎᒃ ᐊᒻᒪᓗ ᒪᑯᐊ 
ᓱᕋᒃᓯᒪᔪᓕᕆᓂᕐᒧᑦ ᐱᓕᕆᓂᐅᔪᑦ ᒪᑯᓂᖓ ᖃᓪᓗᓈᓂᙶᖅᑐᓂᒃ ᐱᓕᕆᔨᓄᑦ ᐱᓕᕆᐊᖑᔭᕆᐊᓖᑦ 
ᐊᑭᑦᑐᖅᐹᓪᓕᖅᖢᑎᒃ ᐱᒐᓱᐃᖅᖢᓂ ᐊᑭᑐᖃᖏᑦ ᐱᔾᔪᑎᒋᓪᓗᒍ ᐃᓄᑑᓐᓇᖅᑐᒦᑦᑕᕆᐊᖃᖃᑦᑕᕐᓂᖅ 
ᓄᓇᕗᒧᐊᕐᓂᐊᕐᓗᓂ. ᓂᕿᓕᕆᓂᕐᒧᑦ ᐱᓕᕆᕝᕕᐅᔪᑦ, ᐃᓂᒃᓴᖃᖅᑎᑦᑎᓂᕐᒧᑦ ᐱᔨᑦᑎᕋᐅᑎᑦ, ᐃᒻᒥᒧᑦ 
ᐱᔨᑦᑎᕋᐅᑎᑦ ᐊᒻᒪᓗ ᐱᙳᐊᖅᑐᓕᕆᓂᕐᒧᑦ ᐅᐸᒡᕕᐅᔪᑦ ᒪᑐᓚᐅᕐᓯᒪᖕᒪᑕ. ᐊᐅᔭᒃᑯᑦ, ᓇᖕᒥᓂᖅ 
ᐱᓕᕆᐊᖑᔪᑦ ᐱᔨᑦᑎᕋᐅᑎᓂ ᐱᒋᐊᒃᑲᓐᓂᓚᐅᕐᓯᒪᔪᑦ ᑎᑭᖢᒍ ᓄᕕᐱᕆ, ᓄᕙᒡᔪᐊᕐᓇᖅ-19-ᒥᑦ 
ᐋᓐᓂᐊᖃᖅᑐᓂᒃ ᖃᐅᔨᑎᓪᓗᒋᑦ ᓄᓇᕗᒥᑦ ᑕᐃᒪᓐᓇᓗ ᑕᒪᓐᓇ ᐱᓕᕆᐊᓄᑦ ᓄᖅᑲᖅᑎᑦᑎᔾᔪᑎᐅᒋᓪᓗᓂ.

ᑕᒪᒃᑯᐊ ᓇᖕᒥᓂᖅ ᐱᓕᕆᐊᖃᖅᑐᑦ ᐃᑲᔪᕈᓐᓇᕐᓂᐊᕐᓗᒋᑦ ᓄᓇᕗᒦᑦᑐᑦ, ᑕᒪᕐᒥᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐱᓕᕆᐊᓄᑦ ᐱᕙᓪᓕᐊᔾᔪᑎᓕᕆᔨᐅᔪᑦ 
ᐊᔾᔨᒌᙱᑦᑐᓂᒃ ᐃᑲᔪᕈᑎᒃᓴᓕᐅᓕᓚᐅᕐᓯᒪᔪᑦ ᐊᒻᒪ ᐃᑲᔪᖅᑐᐃᒍᑎᓂᒃ. ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᑕᒪᑐᒥᖓ ᐱᓕᕆᐊᖃᓚᐅᕐᑐᑦ 6-ᓂ ᐊᔾᔨᒌᙱᑦᑐᒃᑯᑦ:

• ᐊᑐᓕᖅᑎᑦᑎᑲᐅᑎᒋᓪᓗᑎᒃ ᐊᑐᖅᑐᐊᕈᑎᓄᒃ ᐊᑭᓕᐅᑎᒃᓴᓕᕆᔾᔪᑎᓂᒃᒃ ᐅᑯᓄᖓ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐱᔨᑦᑎᕋᖅᑕᖏᓐᓄᑦ ᐊᒃᑐᖅᑕᐅᔪᓄᑦ ᓄᕙᒡᔪᐊᕐᓇᖅ-19-ᒧᑦ.

• ᐃᑲᔪᕈᑎᑦ ᑕᑕᑎᕆᓇᓱᖕᓂᕐᒥᒃ ᐱᑖᕋᓲᑎᓂᒃ ᐊᒻᒪ ᖃᐅᔨᓴᑲᑕᖕᓂᖅ ᖃᓄᑎᒋ ᓄᕙᒡᔪᐊᕐᓇᖅ-19-ᒧ ᖃᓄᐃᓕᐅᕈᑎᐅᔪᓂᒃ.

• ᐃᓚᐅᖃᑕᐅᓪᓗᑎᒃ ᒥᑭᒃᑐᓂᒃ ᓇᖕᒥᓂᖅ ᐱᓕᕆᐊᖃᖅᑐᓄᑦ ᐱᓕᕆᐊᑎᒌᓄᑦ, ᓄᕙᒡᔪᐊᕐᓇᖅ-19 ᐊᐅᓚᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓂᒃ 
ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓂᒃ.

• ᕿᑐᕐᖏᐅᕈᑎᓄᑦ ᐃᑲᔪᕈᑎᒃᓴᖃᖅᑎᑦᑎᓂᖅ ᓄᓇᖃᖅᑳᖅᑐᓄᑦ ᓇᖕᒥᓂᖅ ᐱᓕᕆᐊᖃᖅᑐᓂᒃ ᒪᐅᓇ ᓄᓇᖃᖅᑳᖅᑐᓂᒃ ᓇᖕᒥᓂᖅ 
ᐱᓕᕆᐊᓄᑦ ᐃᑲᔪᕈᑎᒃᓴᓄᑦ – ᕿᑐᕐᖏᐅᕈᑎᓄᑦ ᐃᑲᔪᕈᑎᒃᓴᓂᒃ.

• ᓄᓇᖃᖅᑳᖅᑐᓄᑦ ᓇᖕᒥᓂᖅ ᐱᓕᕆᐊᓄᑦ ᐃᑲᔪᕈᑎᒃᓴᖅ (IBSP) ᑐᐊᕕᕐᓇᖅᑐᓄᑦ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᐊᒃᓴᖅ ᐃᑲᔪᕈᑎᐅᓪᓗᓂ 
ᐊᐅᓚᑦᑎᔾᔪᑎᒃᓴᓄᑦ ᐊᑭᓕᐅᑎᒃᓴᓂᒃ ᐃᓚᖃᖅᖢᓂ ᓂᐅᕈᑎᐅᓇᓱᒃᑐᓂᒃ, ᐃᖅᑲᓇᐃᔭᖅᑎᓄᑦ ᐊᑭᓕᐅᑎᒃᓴᓂᒃ, ᐊᑐᖅᑐᐊᕈᑎᓄᑦ 
ᐃᒡᓗᒥ, ᖃᐅᒻᒪᖅᑯᑎᓄᑦ, ᓇᐅᑦᑎᐅᒃᑯᒫᓄᑦ, ᓇᖕᒥᓂᕐᓄᑦ ᑖᓰᔭᕈᑎᓄᑦ, ᐊᑭᓕᒃᓴᓕᕆᔾᔪᑎᓄᑦ ᐊᒻᒪ ᑐᐅᕕᕐᓇᖅᑐᓕᕆᓂᕐᒧᑦ 
ᒪᑯᓂᖓ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐱᕐᕈᓗᐊᕿᑎᑦᑎᑦᑕᐅᓕᓂᕐᒧᑦ, ᐃᖅᑲᓇᐃᔭᕐᕕᖕᓂ ᓴᓗᒪᑎᑦᑎᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᓂᒃ 
ᖃᓄᐃᑎᑦᑎᑦᑕᐃᓕᓂᕐᒧᑦ.

• ᐊᕕᒃᑐᕐᓯᒪᓂᒃᑯᑦ ᐃᑲᔪᕈᑎᒃᓴᑦ ᐊᒻᒪ ᐊᓯᐅᔨᓂᕐᒧᑦ ᐃᑲᔫᑎᒃᓴᑦ (RRRF) ᑮᓇᐅᔭᑎᒍᑦ ᐃᑲᔪᕈᑎᐅᓇᓱᒃᖢᑎ ᒪᑯᓂᖓ ᓇᖕᒥᓂᖅ 
ᐱᓕᕆᐊᖃᖅᑐᓂᒃ ᐊᒻᒪ ᑲᑐᔾᔨᖃᑎᒌᓂᒃ ᑲᔪᓯᔪᓐᓇᖁᓪᓗᒋᑦ ᐱᓕᕆᐊᖏᓐᓂᒃ ᐊᐅᓚᑦᑎᔪᓐᓇᐃᓐᓇᕐᓂᕐᒥᒃ, ᐃᓚᖃᕐᓗᓂ 
ᐃᖅᑲᓇᐃᔭᖅᑎᖏᓐᓂᒃ ᐊᑭᓕᖅᓱᐃᔪᓐᓇᕐᓗᑎᒃ, ᐸᕐᓇᐅᓯᐅᕈᓐᓇᕐᓗᑎᒃ, ᐃᑲᔫᑎᑎᒍᑦ ᐅᒥᐊᕐᔪᐊᓕᕆᓂᕐᒥᒃ ᐊᒻᒪᓗ ᐃᑲᔪᖅᖢᑎᒃ 
ᐊᑭᓕᐅᑎᐅᖃᑦᑕᐃᓐᓇᕆᐊᓕᖕᓄᑦ.

ᑕᒪᕐᒥᒃ ᐅᑯᐊ ᓄᓇᖃᖅᑳᖅᑐᓄᑦ ᓇᖕᒥᓂᖅ ᐱᓕᕆᐊᓄᑦ ᐃᑲᔪᕈᑎᒃᓴᖅ (IBSP) ᐊᒻᒪᓗ ᐊᕕᒃᑐᕐᓯᒪᓂᒃᑯᑦ ᐃᑲᔪᕈᑎᒃᓴᑦ ᐊᒻᒪ ᐊᓯᐅᔨᓂᕐᒧᑦ ᐃᑲᔫᑎᒃᓴᑦ 
(RRRF) ᒪᓂᒻᒪᐃᔾᔪᑎᐅᓚᐅᕐᑐᑦ 25% ᐊᑭᓕᕆᐊᖃᖅᓯᒪᙱᖢᓂ ᐊᑐᖅᑐᐊᖅᑕᐅᔫᑉ ᐊᒻᒪᓗ ᐊᑐᖅᑐᐊᖅᑎᑦᑐᔪᓐᓇᕐᖢᑎᒃ ᕿᑐᕐᖏᐅᙱᑦᑐᓂᒃ, 
ᐊᑭᓕᐅᑎᒃᓴᖃᕆᐊᖃᙱᑦᑐᓂᒃ ᐊᒻᒪᓗ ᑕᖅᑭᓂ 30-ᓂ ᐅᑎᖅᑎᑕᐅᓯᒪᔭᕆᐊᖃᖅᖢᑎᒃ.

ᐱᔾᔪᑎᒻᒪᕆᐅᓚᐅᕐᑐᖅ ᐊᑯᔪᕋᓱᒃᑎᓪᓗᒋᑦ  ᐅᑯᐊ ᐊᕕᒃᑐᕐᓯᒪᓂᒃᑯᑦ ᐃᑲᔪᕈᑎᒃᓴᑦ ᐊᒻᒪ ᐊᓯᐅᔨᓂᕐᒧᑦ ᐃᑲᔫᑎᒃᓴᑦ (RRRF) ᐊᒻᒪᓗ ᓄᓇᖃᖅᑳᖅᑐᓄᑦ 
ᓇᖕᒥᓂᖅ ᐱᓕᕆᐊᓄᑦ ᐃᑲᔪᕈᑎᒃᓴᖅ (IBSP). ᐱᒋᐊᕈᑎᐅᓂᐊᖅᑐᓂᒃ ᐋᖅᑭᒃᓱᐃᖃᑎᖃᓚᐅᖅᖢᑎᒃ ᑲᓇᑕᒥ ᒐᕙᒪᒃᑯᓐᓂᒃ ᐊᒻᒪ ᓄᓇᕗᒥᑦ, ᐅᑯᐊ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᑲᔫᑎᒃᓴᖃᕈᓐᓇᓕᓚᐅᕐᑐᑦ $1,150,000-ᓂᒃ.

11 ᐊᕐᓇᐃᑦ 
ᑮᓇᐅᔭᓕᐅᕋᓱᒃᑎᑦ

10ᐃᓄᖕᓄᑦ ᓇᖕᒥᓂᕆᔭᐅᔪᑦ 
ᐱᓕᕆᐊᖑᔪᑦ

3ᐅᐃᕖᓄᑦ ᓇᖕᒥᓂᕆᔭᐅᔪᑦ 
ᐱᓕᕆᐊᖑᔪᑦ

18
ᓇᖕᒥᓂᖅ  

ᐱᓕᕆᐊᖑᔪᑦ  
ᑲᑎᖢᑎᒃ

9
ᓂᐅᕕᕐᕖᑦ

1
ᐃᒡᓗᓕᐅᕐᓂᕐᒧᑦ

4
ᐳᓚᕋᖅᑐᓕᕆᓂᕐᒧᑦ

4
ᐱᔨᑦᑎᕋᐅᑎᓕᕆᓂᕐᒧᑦ 

156
ᐃᖅᑲᓇᐃᔮᕆᔭᐅᔪᑦ 
ᐱᔭᐅᓯᒪᐃᓐᓇᖅᖢᑎᒃ

$1,150,000
ᐃᑲᔪᕈᑎᒃᓴᑦ

ᑲᑐᔾᔨᖃᑎᒌᑦ
ᖁᔭᒋᕙᕗᑦ ᐅᑯᐊ ᐱᓕᕆᖃᑎᖃᐃᓐᓇᓚᐅᕋᔅᓯ 
ᐊᒻᒪ ᐃᑲᔪᕈᑎᓂᒃ ᐊᑐᓚᐅᕋᔅᓱᓯ ᐅᑯᓇᙶᖅᑐᓂᒃ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᓐᓂᒃ (BBDC). ᐱᓕᕆᖃᑎᒌᖕᓂᒃᑯᑦ ᑭᓯᐊᓂ 
ᓄᓇᕗᒥᑦ ᑮᓇᐅᔭᓕᐅᕋᓱᖕᓂᐅᔪᑦ, ᐱᓕᕆᐊᖑᔪᑦ ᐊᒻᒪᓗ 
ᐃᓅᖃᑎᒌᖕᓂᕐᒧᑦ ᐱᓕᕆᓂᐅᔪᑦ ᐱᓕᕆᐊᖑᔪᓂᒃ 
ᐱᕙᓪᓕᐊᑎᑦᑎᔪᓐᓇᕐᒪᑕ.

• ᐊᑐᖅᑐᐊᕐᕕᒃ ᑯᐊᐳᕇᓴᓐ

• ᐱᓕᕆᐊᓄᑦ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᒃᑯᕕᒃ 
ᑲᓇᑕᒥ

• ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC)

• ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ 
ᑲᓇᑕᒥ

• ᑲᓇᑕᒥ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ

• ᐊᕙᑎᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ

• ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᑦ ᑲᓇᑕᒥ

• ᓄᓇᕗᑦ ᒐᕙᒪᒃᑯᑦ

• ᐃᖃᓗᖕᓂ ᓇᒻᒥᓂᖁᑎᑎᒍᑦ ᑮᓇᐅᔭᓕᐅᕈᑎᓖᑦ

• ᑲᑭᕙᒃ ᑲᑐᔾᔨᖃᑎᒌᑦ

• ᕿᑎᕐᒥᐅᑦ ᓄᓇᓖᑦ ᓯᕗᓂᒃᓴᒧᑦ ᐃᖕᒃ

• ᑭᕙᓪᓕᖅᒥ ᓇᖕᒥᓂᖃᖅᑐᓄᑦ 
ᐱᕙᓪᓕᐊᔪᓕᕆᔨᒃᑯᑦ

• ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ 
ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ

• ᓄᓇᕗᒥᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐊᒻᒪ ᐱᕙᓪᓕᐊᔪᓕᕆᔨᑦ

• ᓄᓇᕗᒥᑦ ᐱᓕᕆᐊᓄᑦ ᑮᓇᐅᔭᖃᖅᑎᑦᑎᓂᕐᒧᑦ 
ᑯᐊᐳᕇᓴᓐᑯᑦ

• ᓄᓇᕗᒥᑦ ᑕᕐᕆᔭᒐᓕᐅᕐᓂᖅ

• ᓄᓇᕗᑦ ᑐᙵᕕᒃᑯᑦ

• ᓄᓇᕗᒥᑦ ᓄᓇᓖᑦ ᓯᕗᓂᒃᓴᖏᓐᓄᑦ 
ᑲᑐᔾᔨᖃᑎᒌᑦ 

• ᐃᖏᕐᕋᕆᒃ ᓄᓇᕗᑦ

ᐃᓚᒋᔭᐅᓂᕐᒧᑦ ᑲᑐᔾᔨᖃᑎᒌᑦ
ᓄᓇᕗᒥᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ
ᐅᓇ ᓄᓇᕗᒥᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ ᐅᑯᓇᙶᖅᓯᒪᔪᑦ 
ᐱᖓᓱᓂᒃ ᓄᓇᓖᑦ ᓯᕗᓂᒃᓴᖏᓐᓅᖓᔪᓂᒃ, ᐊᕕᒃᑐᖅᓯᒪᓂᒃᑰᖓᔪᓂᒃ ᓄᓇᕗᒥᑦ:

• ᕿᑎᕐᒥᐅᑦ ᓄᓇᓖᑦ ᓯᕗᓂᒃᓴᒧᑦ ᐃᖕᒃ – ᐃᖃᓗᒃᑑᑦᑎᐊᖅ

• ᑭᕙᓪᓕᖅᒥ ᓇᖕᒥᓂᖃᖅᑐᓄᑦ ᐱᕙᓪᓕᐊᔪᓕᕆᔨᒃᑯᑦ – ᑲᖏᖅᖠᓂᖅ

• ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) – ᐃᖃᓗᐃᑦ

ᐅᑯᐊ ᓄᓇᕗᒥᑦ ᑲᑐᔾᔨᖃᑎᒌᖑᔪᖅ ᐅᕙᑦᑎᓐᓂ ᐃᑲᔪᖃᑦᑕᐅᑎᒍᑎᐅᔪᖅ, 
ᐱᐅᓂᖅᐹᒃᑯᑦ ᐱᓕᕆᔾᔪᓯᕐᓂᒃ ᖃᐅᔨᒪᑎᑦᑎᔾᔪᑎᐅᓪᓗᓂ, ᐊᒻᒪᓗ 
ᓂᐱᖃᕈᑎᐅᓪᓗᓂ ᓄᓇᕗᒥᐅᑎᒍᑦ ᐊᒻᒪ ᑲᓇᑕᒥᐅᑎᒍᑦ. ᑲᑐᔾᔨᖃᑎᒌᑦ 
ᐃᑲᔪᖅᑐᐃᕙᒃᑐᑦ ᐊᑐᓂ AFI ᐊᒻᒪᓗ ᐱᓕᕆᖃᑎᒌᖕᓂᒃᑯᑦ ᖃᓄᐃᓕᐅᕈᑎᒃᓴᓂᒃ 
ᐅᑯᑎᑐᓇᖅ ᓄᓇᕗᒥᑦ ᑮᓇᐅᔭᓕᐅᕋᓱᖕᓂᕐᒧᑦ ᐃᑲᔫᑎᒃᓴᓕᕆᓂᕐᒧᑦ ᐊᒻᒪ 
ᐅᖃᐅᔾᔪᐃᓂᕐᒧᑦ ᐊᒻᒪ ᐃᑲᔪᖅᑐᐃᓂᕐᒧᑦ ᐱᓕᕆᐊᑎᒍᑦ.

ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC)
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᓚᒋᔭᐅᔪᖅ 267-ᓂᒃ ᑮᓇᐅᔭᓕᐅᕋᓱᙱᖢᑎᒃ ᑎᑎᕋᕐᕕᖕᓂ ᑲᓇᑕᒥ 
ᓇᖕᒥᓂᖃᖅᑐᓂᒃ ᐱᔨᑦᑎᕋᐅᑎᓕᕆᔨᐅᔪᓂᒃ ᐃᓄᖕᓄ ᐃᓄᑭᑦᑐᓃᑦᑐᓂᒃ 
ᓄᓇᓕᖕᓂ. ᐊᑐᓂ ᑎᑎᕋᕐᕕᐅᔪᖅ ᒥᑭᑦᑐᓂᒃ ᓇᖕᒥᓂᖅ ᐱᓕᕆᐊᕆᔭᐅᔪᓂᒃ 
ᐊᑐᖅᑐᐊᖅᑎᑦᑎᕙᒃᑐᑦ, ᐱᓕᕆᔾᔪᑎᖃᖅᑎᑦᑎᓪᓗᑎᒃ, ᐊᔪᕈᓐᓃᖅᓴᖅᑎᑦᑎᕙᒃᖢᑎᒃ, 
ᐊᒻᒪᓗ ᖃᓄᐃᓕᐅᖅᑎᑦᑎᕙᒃᖢᑎᒃ ᐃᓄᖕᓂ ᐱᒋᐊᕈᒪᔪᓂᒃ ᓇᖕᒥᓂᖅ 
ᐱᓕᕆᐊᒃᓴᖏᓐᓂᒃ, ᐊᖏᒡᓕᒋᐊᕈᒪᔪᓂᒡᓗ ᐅᕝᕙᓘᓐᓃᑦ ᐱᓕᕆᐊᖏᓐᓂᒃ 
ᓄᖑᑎᑦᑎᕙᓪᓕᐊᒍᒪᔪᓂᒃ. ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᐊᒃᓴᖅ 
ᐊᑯᓂᐊᓛᖅ ᑲᔪᓰᓐᓇᖅᖢᓂ ᒐᕙᒪᒃᑯᓐᓂ ᐃᑲᔫᓯᐊᖅᑖᕈᑎ, ᐱᓕᕆᖃᑎᖃᖅᖢᑎᒃ 
ᐊᕕᒃᑐᖅᓯᒪᓂᒃᑯᑦ ᐱᕙᓪᓕᐊᔪᓕᕆᔨᓂᒃ, ᑎᐅᕆᑑᕆᓄᑦ ᒐᕙᒪᒃᑯᓐᓂᒃ ᐊᒻᒪᓗ 
ᐋᔩᖃᖃᑦᑕᖅᖢᑎᒃ ᒐᕙᒪᑐᖃᒃᑯᓐᓂᒃ ᐃᑲᔫᑎᒃᓴᓕᕆᓂᒃᑯᑦ ᐃᓄᑭᑦᑐᓃᑦᑐᓄᑦ 
ᑲᓇᑕᒥ ᓇᖕᒥᓂᖅ ᐱᓕᕆᐊᓄᑦ.

ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᓚᒋᔭᐅᖕᒥᔪᖅ 52-ᓄᑦ ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᓂᒃ (AFI) ᑲᓇᑕᒥ 
ᐊᒻᒪ ᑕᓪᓕᒪᓂ ᓄᓇᕗᒥᑦ. ᐊᑐᓂ ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᖅ 
ᐊᔾᔨᒌᙱᑦᑐᑦ ᐱᔨᑦᑎᕋᕈᑎᖏᑦᑎᒍᑦ, ᖃᓄᐃᑦᑐᓂ ᐃᑲᔫᑎᖃᕐᓂᖏᑦᑎᒍᑦ, ᐊᒻᒪᓗ 
ᐱᔨᑦᑎᕋᖅᑕᐅᔪᓅᖓᔪᓄᑦ ᐅᑯᓄᖓ ᓄᓇᖃᖅᑳᖅᑐᓄᑦ, ᐃᓄᖕᓄᑦ, ᐊᓪᓚᖓᔪᓄᓪᓗ 
ᑮᓇᐅᔭᓕᐅᕋᓱᒃᐸᒃᑐᓄᑦ ᐊᒻᒪ ᓄᓇᓕᖕᓂ ᓇᖕᒥᓂᕆᔭᐅᔪᓂᒃ ᑲᒪᒋᔭᖃᖅᖢᑎᒃ 
ᓄᓇᖏᓐᓂᒃ. ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᑦ (AFI) ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ ᑲᓇᑕᒥ 
ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ (NACCA). 
ᐅᑯᐊ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ 
(NACCA) ᓂᐱᒋᔭᐅᒻᒪᕆᒃᑐᖅ ᐋᑐᕚᒥ ᐊᒻᒪ ᑲᓇᑕᒥ, ᐋᔩᖃᑎᖃᖅᐸᒃᖢᑎᒃ 
ᒐᕙᒪᑐᖃᒃᑯᓐᓂᒃ ᐃᑲᔪᕋᓱᖕᓂᕐᒧᑦ ᓄᓇᖃᖅᑳᖅᑐᑦ ᐱᓕᕆᐊᖏᓐᓄᑦ 
ᓇᐅᒃᑯᑐᐃᓐᓇᖅ, ᐃᓚᐅᓪᓗᓂ ᑮᓇᐅᔭᓕᕆᓂᒃᑯᑦ, ᐱᖃᓕᖅᑎᑦᑎᓂᒃᑯᑦ ᐊᒻᒪᓗ 
ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᒃᑯᑦ.

ᐅᑯᐊ ᐱᓕᕆᖃᑎᒌᒃᑐᑦ ᐊᑐᖅᑕᐅᒻᒪᕆᒃᑐᖅ ᐊᒻᒪᓗ ᐅᑯᓂᖓ ᓄᓇᖃᖅᑳᖅᑐᓄᑦ 
ᑮᓇᐅᔭᓕᕆᕝᕕᐅᕙᒃᑐᑦ (AFI) ᐊᑐᐃᓐᓇᖃᖅᑎᑕᐅᓪᓗᑎᒃ ᐱᔨᑦᑎᕋᖅᑕᐅᔪᓄᑦ 
ᐃᑲᔫᑎᐅᔪᓐᓇᖅᑐᓂᒃ. 2020/21-ᒥ, ᐅᓇ ᐃᓚᖃᓚᐅᕐᑐᖅ ᓄᓇᖃᖅᑳᖅᑐᓄᑦ 
ᐱᓕᕆᐊᓂᒃ ᐱᑕᖃᐃᓐᓇᕈᑎᒃᓴᓕᕆᓂᕐᒥᒃ, ᐊᑐᖅᑐᐊᖅᑎᑦᑎᓂᕐᒧᑦ 
ᕿᑐᕐᖏᐅᕈᑎᓄᑦ ᐃᑲᔪᕈᑎᒃᓴᓂᒃ ᐅᑯᓄᖓ ᓄᓇᖃᖅᑳᖅᑐᓄᑦ 
ᑮᓇᐅᔭᓕᕆᕝᕕᐅᕙᒃᑐᓂᒃ (AFI) ᐊᑐᖅᑐᐊᖅᐸᒃᑐᓄᑦ, ᐊᔪᕈᓐᓃᕐᓴᕐᓂᕐᒧᑦ 
ᐃᑲᔫᑎᒃᓴᓂᒃ ᐊᒻᒪ ᐱᒋᐊᕈᑎᓄᑦ ᐅᑯᓄᖓ ᓄᓇᖃᖅᑳᖅᑐᓄᑦ 
ᑮᓇᐅᔭᓕᕆᕝᕕᐅᕙᒃᑐᑦ (AFI) ᐆᒧᖓ ᓄᕙᒡᔪᐊᕐᓇᖅ-19-ᒨᖓᔪᓄᑦ ᐱᓕᕆᐊᓄᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐱᓇᓱᐊᒐᖓ ᑮᓇᐅᔭᑎᒍᑦ 
ᐃᑲᔪᖅᑐᐃᔨᐅᓗᑎᒃ ᐊᒻᒪ ᐅᖃᐅᔾᔪᐃᔨᐅᓗᑎᒃ 
ᓄᑖᓄᑦ ᐅᕝᕙᓘᓐᓃᑦ ᐊᖏᒡᓕᒋᐊᕋᓱᒃᑐᓂᒃ 
ᐱᓕᕆᐊᓂᒃ ᑮᓇᐅᔭᓕᐅᕈᑎᐅᔪᕐᓇᕐᓗᑎᒃ 
ᐊᒻᒪ ᐃᖅᑲᓇᐃᔮᓂᒃ ᓄᓇᖃᖅᑐᓄᑦ.

ᐃᖅᑲᓇᐃᔭᖅᑏ
ᐃᖅᑲᓇᐃᔭᖅᑎᒋᔭᐅᔪᑦ ᐅᑯᓄᖓ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐱᓇᓱᒻᒪᕆᖃᑦᑕᖅᑐᑦ 
ᐊᒻᒪ ᐃᓚᐅᖃᑦᑕᖅᖢᑎᒃ ᐊᔪᕈᓐᓃᕐᓴᕈᑎᒃᓴᓂᒃ, 
ᖃᓄᐃᓕᐅᕈᑎᒃᓴᓂᒡᓗ. ᐃᖅᑲᓇᐃᔭᖅᑏᑦ 
ᑲᒪᒋᔭᖃᖅᑐᑦ ᐃᓚᒋᔭᐅᔾᔪᑎᓂᒃ ᐅᑯᓇᓂ 
ᑲᑐᔾᔨᖃᑎᒌᓂᒃ ᐊᒻᒪ ᐱᓕᕆᖃᑎᖃᖅᖢᑎᒃ 
ᐃᓕᓐᓂᐊᒃᑲᓐᓂᕈᑎᑎᒍᑦ, ᐱᓕᕆᖃᑎᒌᒍᑎᑎᒍᑦ  
ᐊᒻᒪ ᑐᓴᖅᐸᓪᓕᐊᓂᖏᑦᑎᒍ:

• ᓄᓇᖃᖅᑳᖅᑐᓄᑦ ᑮᓇᐅᔭᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᑲᓇᑕᒥ (AFOA)

• ᐊᑭᓕᒃᓴᓕᕆᔨᒃᑯᑦ ᑲᓇᑕᒥ

• ᑲᓇᑕᒥ ᐊᑭᓕᖅᓱᖅᑕᐅᕙᓪᓕᐊᔪᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ

• ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᑦ 
ᑲᓇᑕᒥ

2021 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᖅᑲᓇᐃᔭᖅᑎᖏᑦ

• ᕚᓗᕆ ᑯᒡᒪᓐᑯ, ᐊᐅᓚᑦᑎᔨ ᐊᖓᔪᖅᑳᖅ

• ᒥᓯ ᐃᐊᔅᕘᑦ, ᑎᑎᕋᕐᕕᒃᒥᑦ ᐊᐅᓚᑦᑎᔨ/
ᐱᓕᕆᕝᕕᒃᒧᑦ ᑎᑎᕋᖅᑎ

• ᑭᐅᕈᓪ ᑐᑐ, ᑎᑎᕋᕐᕕᖕᒥ ᐊᐅᓚᑦᑎᔨ

ᑲᑎᒪᔩᑦ
ᑲᑎᒪᔨᕗᑦ, ᑲᑎᖢᑎᒃ ᐊᕐᕌᒍᓂ 46-ᓂ ᐱᓕᕆᐊᖃᕐᓯᒪᓕᕐᑐᑦ 
ᐅᑯᓂᖓ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᓐᓂᒃ (BBDC) 6-ᖑᔪᐃᑦ, ᐱᓕᕆᐊᖃᕐᓂᒃᑯᑦ 
ᓯᕗᓕᐅᖅᑎᐅᕙᒃᑐᓂᒃ ᐊᒻᒪ ᑮᓇᐅᔭᓕᐅᕋᓱᖃᑦᑕᕐᓂᒃᑯᑦ ᓄᓇᓕᖕᓂ 
ᕿᑭᖅᑕᓂ. ᑖᒃᑯᐊᓕ ᐊᑕᐅᑦᑎᒃᑯᑦ ᐅᑯᓂᖓ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓂᒃ (BBDC) 
ᐱᓕᕆᐊᖃᖅᐸᒃᑐᑦ ᖃᐅᔨᒪᓂᒃᑯᑦ ᐊᒻᒪ ᐱᓕᕆᐊᓄᑦ ᐱᔨᑦᑎᕋᐅᑎᓂᒃ, 
ᐊᐅᓚᑦᑎᓂᕐᒥᒃ, ᐸᕐᓇᐅᓯᐅᖅᐸᓪᓕᐊᒍᓐᓴᕐᓂᕐᒥᒃ ᐊᒻᒪᓗ ᐊᑐᐊᒐᕐᓂᒃ 
ᐃᕙᓪᓕᐊᔪᓕᕆᓂᕐᒥᒃ ᒐᕙᒪᓕᕆᓂᒃᑯᑦ.

ᐃᓚᒋᔭᐅᓪᓗᑎᒃ ᐅᑯᓇᓂ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC), 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᑎᒪᔨᖏᑦ 
ᐃᑲᔪᕐᓂᕐᒧᑦ ᑲᑎᒪᔨᖃᖅᑐᑦ ᐊᒻᒪᓗ ᓂᕈᐊᕆᔭᐅᕙᒃᖢᑎᒃ ᐊᕐᕌᒍᒧᑦ ᑲᑎᒪᕕᒡᔪᐊᕐᓇᒥᒃ 
ᓇᓕᒧᒌᒃᑕᖅᑎᑕᐅᙱᖢᑎᒃ.

2021 ᑲᑎᒪᔩᑦ ᐅᑯᐊ:

• ᐱᑦᓯᐅᓛᒃ ᓲ, ᐃᒃᓯᕙᐅᑕᖅ – ᐃᖃᓗᐃᑦ

• ᕗᕌᖕᒃ ᒪᐃ, ᐃᒃᓯᕙᐅᑕᐅᑉ ᑐᒡᓕᖓ – ᐃᒃᐱᐊᕐᔪᒃ

• ᓯᑏ ᐳᕆᐊᓪ, ᑎᑎᕋᖅᑎ/ᑮᓇᐅᔭᓕᕆᔨ – ᐃᖃᓗᐃᑦ

• ᒫᓂᑲ ᐃᐊᓪ-ᑲᓇᔪᖅ, ᑲᑎᒪᔨ – ᐃᖃᓗᐃᑦ

• ᔨᐊᕝ ᐸᐃᑕᓐ, ᑲᑎᒪᔨ – ᐸᖕᓂᕐᑑᖅ

• ᓵᓚᒪᓐ ᐊᓗᕈᑦ, ᑲᑎᒪᔨ – ᓴᓂᕋᔭᒃ

